
O‘ZBEKISTON TARIXIDA TABIIY VA ANTROPOGEN
EKOMUAMMOLAR O‘RNI

Abdushukurova Igbol Kuchkarovna
GulDU “Tarix” kafedrasi katta o ‘qituvchisi

Annotatsiya. O zbekiston hududida tarixan tabiiy va antropogen ekomuammolar
muhim o'‘rin tutgan. Qadim va o ‘rta asrlardan boshlab, Markaziy Osiyo
mintaqasining geografik sharoiti (qurg ‘oqchilik, cho‘l, iglim o ‘zgarishlari) mahalliy
aholi hayotiga bevosita ta’sir gilgan. Amudaryo va Sirdaryo daryolari tizimidagi
tabiiy o ‘zgarishlar va paleoklimatik hodisalar — suv sathining pasayishi, toshginlar
hamda chang bo ‘ronlari — dehgonchilik, chorvachilik va shaharlardagi iqgtisodiy
faoliyatga salbiy ta’sir ko ‘rsatgan. Shu bilan birga, XX asr boshlaridan boshlab
mintaqada antropogen omillar ham kuchaya boshlagan: qgishlog xo ‘jaligi intensivligi,
kanalizatsiya va sug‘orish tarmoqlarining noqonuniy kengaytirilishi natijasida
erlarning sho ‘rlanishi, yer eroziyasi hamda yer resurslari degradatsiyasi jarayonlari
avj olgan. Sovet davrida Mirzacho Ini sug‘orish va Amudaryo suvini unda
yo ‘naltirish ekouyumlarga oid keng ko ‘lamli loyihalar olib kelib, sho ‘rlanish va
ekologik muvozanat buzilishiga sabab bo‘ldi. Mustaqillik yillarida ham notog‘ri
resurs boshgaruvi, sanoat chigindilari va shaharlashuv jarayonlari ekologik
muammolarni yanada og ‘irlashtirdi. Shu tariga, tabiiy va antropogen omillarning
uyg ‘unlashuvi O ‘zbekiston tarixida iqtisodiy taraqqiyot, ijtimoiy hayot va madaniy
jarayonlarga sezilarli ta’sir ko ‘rsatgan.

Kalit so‘zlar. O zbekiston, tabiiy ekomuammolar, antropogen ekomuammolar,
suv resurslari, sho ‘rlanish, yer degradatsiyasi, cho ‘Isharoit, undirish loyihalari,
ijtimoiy-igtisodiy ta’sir, ekologik muvozanat

Abstract. Throughout Uzbekistan’s history, both natural and anthropogenic
ecological problems have played a pivotal role. From ancient and medieval times,
the region’s geography—characterized by aridity, deserts, and climatic
fluctuations—directly affected local livelihoods. Natural changes in the Amu Darya
and Syr Darya river systems, such as water level drops, floods, and dust storms,
negatively impacted agriculture, livestock breeding, and urban economies. Beginning
in the early twentieth century, anthropogenic factors became prominent: intensified
agriculture, unregulated expansion of irrigation networks, soil salinization, soil
erosion, and degradation of land resources grew more severe. During the Soviet era,
large-scale projects to irrigate the Mirzacho ‘I region and divert Amu Darya waters
led to salinization and disrupted ecological balance. In the years following

independence, mismanagement of resources, industrial waste, and rapid urbanization
further exacerbated ecological challenges. Consequently, the interaction of natural
and anthropogenic factors has significantly influenced Uzbekistan’s economic
development, social life, and cultural processes.

Keywords. Uzbekistan, natural eco-problems, anthropogenic eco-problems,
water resources, salinization, land degradation, desert conditions, irrigation
projects, socio-economic impact, ecological balance

Tabily muhit — hayot va insoniyat maskanidir. Jamiyatning butun boyliklari inson
mehnati bilan yaratiladi, lekin buning bir sharti bo‘lib, atrof-muhit bilan uzviy
alogadorlikdadir. Insoniyatning tabiat bilan hamnafaslikda erishgan madaniyatida
tabily muhitning borligi yoki qusurlarida namoyon bo‘ladi. Ekologiya shakllanish
jarayonlarining ilk davrlarida tabiiy fan hisoblangan bo‘lsa, bugungi kunda ijtimoiy
ahamiyat kasb etib, haqiqatda inson haqidagi fan bo‘lib qoldi. Tarixni ikkiga bo‘lib,
tabiat tarixi va insoniyat tarixi deyish mumkin. Lekin insoniyat mavjud ekan, ular
o‘zaro aloqadadir, ajratib bo‘lmas munosabatdadir. Sivilizatsiyaning stixiyali
rivojlanishi nihoyasiga yetmoqda. Ekologik xavfsizlik muammosi allagachon milliy va
mintagaviy doiradan chigib, umuminsoniy dardga aylandi. Zamonaviy ekomuammolar
insoniyat oldiga yashab qolish dasturini ishlab chiqish vazifasini qo‘ymoqda.

O<zbekiston tarixida ekomuammolarning tarixiy nugtayi nazardan tadqiq va tahlil
etilishi, ilmiy natijalarni keng xalqga ommalashtirilishi ekomadaniyatning yanada
ravnaqi uchun xizmat giladi. Geograf M.J.Matchanov ekologik xavfni tabiiy va
antropogen omillarga ajratib o‘rganadi. L.N.Gumilev Yer sharida miloddan 15 ming
yil avval cho‘llar bo‘lmagan deydi. Geograf olimlar Yerning cho‘llanishini olovdan
foydalanish, antropogen (texnogen) o‘t ketishi natijasida sodir bo‘lgan, deb
baholaydilar. Germaniyalik tanigli biolog Berngard Grjimeka o‘simliklar dunyosiga
yovvoyi hayvonlarni, asosan, echkini xonakilashtirilishi tufayli katta zarar yetdi, deb
hisoblaydi.

Ekomuammolarda tabiiy omilni tadqiq etish tarix va etnologiya fanlaridagi muhim
yo‘nalishlardan biri bo‘lib, Yerning sovib muzlashi, quyosh faolligining oshishi, suv
toshqini, zilzila, yuqumli kasalliklar kabilarning ijtimoiy-madaniy taraqqiyotdagi,
demografik, etnik jarayonlardagi o‘rni tadqiq va tahlil etilib baholanmog‘i zarur.
Hozirgi kunga kelib birgina tabiiy ofatlarning o‘zidan keladigan zarar ko‘plab
davlatlarning yalpi milliy mahsuloti migdoridan bir necha bor oshib ketmoqgda. Shu
sababli bu muammo bir necha bor BMT Bosh Assambleyasi kun tartibiga qo‘yildi,
uning 1989 vyil 22-dekabrdagi garoriga ko‘ra 1990-2000 vyillar “Tabiiy ofatlardan
keladigan xavfni kamaytirishning xalgaro o‘n yilligi” deb e’lon qilindi.

Iqlimiy o‘zgarishlarning ekomuhitga ta’siri esa taniqli geograf olim
N.A.Yasamanov, tarixchi L.N.Gumilev asarlarida tadqiq va talqin etilgan bo‘lib,
O‘zbekiston tarixini o‘qitishga doir Buyuk muzlik va kichik muzlik davrlari ancha
yoritilgan. Ijtimoiy taraqqiyotda iqlimiy o‘zgarishlarga dastlab M.Ye.Masson murojaat
etgan. 10-12 ming yil avval Sahroi Kabirning (Afrikada) janubida bugungi Kaspiy
dengizi hajmida ikkita kol bo‘lib, tabiati boy edi. Iqlimiy o‘zgarishlar: quyosh
faolligining oshib borishi, qurg‘oqchilik va sovuq iqlimning almashinuvi bilan 4 ming
yil avval Sahroi Kabirda neolit madaniyati, Hind daryosi havzasida Xarappa
madaniyatlari ingirozga uchradi va cho‘llar paydo bo‘ldi. Bugungi Liviya cho‘llari 3
ming yil avval gullab-yashnagan hudud bo‘lgan.

Ekologik xavfli vaziyatlarni tabiity omillarini o‘rganuvchi tadqiqotchilar oz
mutaxassisligi doirasida tavsiflaydilar. Ulardan ayrimlari tabiiy ofatlarni geofizik,
geologik, gidrogeologik va atmosfera omillari natijasida sodir bo‘ladi, deb hisoblaydi.
V.N.Burkov va A.V.Shchepkin kabi olimlar ekologik xavfning vujudga kelishini
bevosita va bilvosita guruhlarini ko‘rsatib, favqulodda ahamiyat kasb etishini
ta’kidlaydilar. Bu jihatdan aytish kerakki, T.Tilovov yaqin o‘tmishdagi ko‘plab
urushlarning sababini quyosh faolligi oshishidan izlasa, L.N.Gumilev mo‘g‘ullar
bosqini davridagi vayronagarchilikning ma’lum bir oqibatlari zilzila natijasida bo‘lgan,
deb baholaydi.

Jamiyat rivojidagi ekomuammolarda antropogen omilining o‘rni o‘tgan asrning 70-
80 yillaridan boshlab keng qamrovda o‘rganila boshlandi. O‘zbekiston
Respublikasining mustaqilligi yillarida ekomuammolarning tarixiy taragqgiyotidagi
o‘rniga bag‘ishlangan bir gancha ishlar qilindi. Shuningdek, Mirzacho‘lni
o‘zlashtirilishi  jarayonida vujudga kelgan ekomuammolar Z.Ashirboyeva,
N.Mirzayeva kabi tadqiqotchilar ishlarida bir qadar o‘z aksini topdi. Dehqonchilik
madaniyatining asoslanishiga ko‘ra, M.Eshmatov «umumsayyora masshtabidagi oxirgi
halokat — neolit ingilobi», deb hisoblaydi.

Issiq iqlimli yurtlarida sug‘orma dehqonchilikda meliorativ tadbirlarga e’tibor
bermaslik, ya’ni drenaj, zovurlar qurilmasligi, to‘plangan sizot suvlarining chiqib
ketmasligi tufayli sho‘rlanish boshlanib, qadimgi svilizatsiyalar tanazzulga
uchraganligini nazarda tutib, N.A.Yasamanov sug‘orma dehqonchilikni «birinchi
ekologik ingiroz», deb baholaydi. Tanigli amerikalik tadgigotchi R.Ye.Adams va
boshga gadimshunoslar Old Osiyodagi shumerlar madaniyatining halokatini irrigatsion
inshootlar qurilishidagi xatoliklar va sizot suvlarining chigib ketishi uchun drenajlar
bo‘lmaganligida, deb baholaydilar. Er.avv. III mingyillik boshlarida Markaziy Osiyoda
gullab-yashnagan dehqgonchilik vohalari Oltintepa va Nomozgohtepalarning ingirozida
ham yugoridagi halokat kuzatiladi. Er.avv. VI-V asrlarga taallugli Orol havzasi

madaniyati halokati qishloq xo‘jaligida suvdan foydalanishdagi puxta o‘ylanmagan,
noto‘g‘ri siyosat asosiy sabab etib ko‘rsatiladi.

Inson o‘z landshaftida, o‘z ajdodlari yutuqlari asosida o‘zining yaqinlari uchun
ishlaydi. Boshga bir etnosning o‘rnashuvi bilan ekomuhit buziladi. Mirzacho‘lga
ko‘chirilgan rus dehqonlari Sharq tabiati qonuniyatlarini bilmas edilar, mahalliy
sug‘orma dehqonchilik, melioratsiyaning ilg‘or tadbirlaridan foydalanishmadi.

Muarrix V.0.Klyuchevskiy “Yer ustidagi ochiq suvlar bilan yer osti, sizot suvlari
uzviy bog‘liq: birinchisidan oxirgisi oziqlanadi yoki u yutiladi”, - deb yozgan edi.
O‘zlashtirishning dastlabki yillarida rus dehqonlari hech qanday o‘gitsiz va
melioratsiyasiz paxtadan gektariga 30 sentnergacha hosil olishdi. Suvning umumiy
hajmi sug‘oriladigan yerlarda har bir gektariga 30-40 ming kub metrdan to‘g‘ri kelgan.
Bu aqgl bovar qilmas me’yor edi. Mirzacho‘lning dastlabki xo‘jayinlari yerning
hosildorligini saqlash va oshirish kelajagi haqida umuman gayg‘urmadilar, kanal va
ariqlarni tozalash ishlarini olib bormadilar. Fagat suv berib turilsa bo‘ldi, hosil
bo‘laveradi, degan qarorga keldilar, hattoki suvdan o‘g‘rincha foydalanishgan,
sug‘orish asosan ko‘p bostirib sug‘orish usulida olib borilgan. Natijada sizot suvlari
ko‘payib, Mirzacho‘l yerlarini sho‘r bosa boshladi. Mirzacho‘l yerlarining dastlabki
tadqiqotchilaridan bo‘lgan S.F.Ostrovskiy 1907 yildayoq o‘zlashtiriladigan yerlarning
barchasini sug‘orish mumkin emas, masalan, suv chiqishi qiyin bo‘lgan, juda chuqur
va sho‘rhok yerlar sug‘orilsa, yerning sho‘rlanishi, yoinki botqoqlanishi kelib chiqadi,
- degan edi.

Yuqoridagi fikrlardan xulosa qilish mumkinki, ekomuammolar insoniyat
taragqgiyotining dastlabki bosqgichlaridayoq boshlangan. Ekomuammolarni tarixiy
nuqtayi nazardan o‘rganishda antropogen va tabily omillariga e’tibor qaratish, har
qanday tarixiy taraqqiyot bosqichida ulaning o‘rnini ajrata bilish, tavsiflash tarixiy
mavzuga doir tadqiqotlarda yoritilmog‘i lozim.

Fikrimizcha, atrof-muhitga antropogen omilning ta’siri ijtimoiy taraqqiyot
bosqichlari asosida tadqiq etilishi lozim bo‘lib, insonning tabiatdagi faoliyati «inkorni
inkor» gonuniyatida namoyon bo‘ladi. Masalan, ibtidoiy ovchilik, termachilik
jamoalarining taraqqiyoti yuqori paleolit, mustye davrining boshlariga kelib, birinchi
ekomuammoga yuz tutadi.

Ibtidoiy ovchilar 120 kilometr masofagacha bo‘lgan hududdan ov qilib yashashi
termachilik mahsulotlarining kamayishiga olib keladi. Yuqumli (infeksion) kasalliklar
ko‘payadi, odamxo‘rlik vujudga keladi, jamoalararo nizolar, urushlar ko‘payadi.
Ziroatchilik va chorvachilikning kashf etilishigina insoniyatning tabiatda mavjudligi,
hayotini asrab qoldi. Oddiy usulda ishlab chigarish, motiga dehqonchiligi rivoji

oqibatida tuproq eroziyaga uchrab bordi, chorvachilik taraqqiyoti tufayli o‘simliklar
dunyosi zarar ko‘rdi.

Ikkinchi ekomuammo vujudga kelib, aholining o°sish sur’atiga ko‘ra chtiyojlarini
yangicha usulda ishlab chiqarish asosida sug‘orma ziroatchilikning kashf etilishi,
dehgonchilik va chorvachilikning taragqiyoti eng dastlabki sivilizatsiyalarga asosi
bo‘lishi bilan, aholi sonining o°sishi, tabiatga antropogen ta’sirning ko ‘payishiga sabab
bo‘ldi.

Taraqqgiyotning turli bosqichlarida ziroatchilik vohalarining sho‘rlanishi,
cho‘llanishi oqibatida davlat, jamoalar insoniyatning o‘sib borayotgan ehtiyojlarini
dehgonchilik va chorvachilik xo‘jaligi to‘la qondira olmay qoldi, uchinchi
ekomuammo vujudga keldi.

Sanoatlashgan ishlab chiqarishga o‘tilishi, texnogen taraqqiyot tendensiyasi
bugungi kunga kelib jahon sivilizatsiyasi halokatga uchrashini mugarrar qilib qo‘ydi,
yoyinki, «insoniyatni navbatdagi umumsayyoraviy ingiroz kutayapti».

Insoniyat ehtiyojlarini gondirish borasida sanoat ishlab chigarishining yuksalishi
bilan XIX asrning oxiri XX asr boshlarida sun’ity mahsulotlar ishlab chiqilishi yo‘lga
qo‘yilgan bo‘lsa, XX asrning 80-90 yillariga kelib, keng iste’mol tovarlari
yetishtirishda gen injenerligi ilmiy yutuglari asosida «yashil ingilob» davri boshlandi.
Sanoatlashgan sun’ity mahsulotlar ishlab chiqarish juda rivojlanib ketganligi bilan
birgalikda tabily xom ashyolarga bo‘lgan talab turmushimizning asosiy zaruriyati
maqgomini yo‘qotmay kelmoqda.

